U skladu sa Programom utroška sredstava Ministarstva za socijalnu politiku, zdravstvo, raseljena lica i izbjeglice sa ekonomskog koda 614 200 – Tekući transferi pojedincima (JAM 001-Izdaci za raseljena lica) za 2012.godinu („Službene novine Bosansko-podrinjskog kantona Goražde“, broj: 8/12), Ministarstvo za socijalnu politiku, zdravstvo, raseljena lica i izbjeglice Bosansko - podrinjskog kantona Goražde objavljuje:

J A V N I    P O Z I V

za podnošenje zahtjeva/projekata za poboljšanje položaja raseljenih lica koja se nalaze 
na prostoru Bosansko-podrinjskog kantona Goražde i povratnika iz FBiH u susjedne opštine RS

I
Opis javnog poziva

Javni poziv za podnošenje zahtjeva/projekata za poboljšanje položaja raseljenih lica koja se nalaze na prostoru Bosansko-podrinjskog kantona Goražde, i povratnika iz FBiH u susjedne opštine RS-a (Foča, Čajniče, Rudo, Višegrad, Rogatica, Novo Goražde, Kalinovik, Han Pijesak i Sokolac) se odnosi na zahtjeve/projekte koji svojim aktivnostima mogu doprinijeti poboljšanju položaja raseljenih lica i povratnika u područja susjednih općina Republike Srpske, posebno poboljšanju položaja manjinskih povratnika, djece koje žive u povratničkim porodicama, ruralnom razvoju povratničkih područja i osiguranju adekvatnih stambenih uslova najranjivijim povratničkim kategorijama.
Opšti cilj programa jeste osiguranje podrške procesu povratka raseljenih lica stvaranjem uslova za povratak raseljenih lica i poboljšanje uslova života u povratničkim područjima, kroz uspostavljanje sistema podrške održivom povratku i kroz osiguranje pomoći u stambenom i socijalnom zbrinjavanju najranjivijih kategorija povratnika.

II
Posebni ciljevi programa
1) Pomoć u zbrinjavanju raseljenih lica sa prostora BPK Goražde i povratnika koji nisu osigurali minimalne stambene i egzistencijalne potrebe.

Kroz pomoć u zbrinjavanju raseljenih lica i povratnika, obezbjediće se finansiranje i sufinansiranje projekata koji: 

· Omogućavaju povratak raseljenih lica koji žive u kolektivnim centrima i drugim vidovima alternativnog smještaja,
· Omogućavaju povratak raseljenih lica koja žive u neuslovnim stambenim objektima,

· Rješavanje stambenog pitanja raseljenih lica koja žive u kolektivnim centrima. 

Prioritetne kategorije korisnika projekta su:

· Porodice sa djecom koja žive u kolektivnim centrima, 

· Porodice sa djecom koje žive u neuslovnim stambenim objektima, 

· Stara i iznemogla lica koja nisu u stanju da se sama o sebi staraju.
2) Razvoj okruženja za održivi povratak
Razvoj okruženja za održivi povratak je posebni cilj kojim se želi omogućiti finansiranje projekata i aktivnosti koje će omogućiti:

· Identifikaciju prioritetnih potreba na bazi analize stanja povratničkih područja,

· Razvoj povratničkih udruženja i nevladinih organizacija koje su osnovane i djeluju u povratničkim područjima, 

· Pomoć u realizaciji inicijativa u oblasti održivog povratka koje dolaze iz povratničkih područja, 

· Implementaciju projekta organizacija koja djeluju unutar povratničkih područja na prostoru Jugoistočne Bosne.
Prioritetne kategorije korisnika projekta su:

· Udruženja osnovana od strane povratnika koji žive u povratničkim područjima na prostoru Jugoistočne Bosne.

· Nevladine organizacije i udruženja koja se bave procesom povratka.

3) Pružanje pomoći u osiguranju preduslova za održivi povratak kroz izgradnju i sanaciju infrastructure u mjestima povratka

Podnošenje zahtjeva/projekata radi pružanja pomoći u realizaciji izgradnje i sanacije infrastrukturnih i drugih objekata od značaja za širu društvenu zajednicu u mjestima povratka i to:

· Putna infrastruktura;
· Elektro infrastruktura;
· Vodovodna i kanalizaciona infrastruktura;
· Objekti vjerskog i sakralnog karaktera;
· Objekti obrazovnog, sportskog i kulturnog karaktera;
· Ostali objekti značajni za širu društvenu zajednicu.

3.1.)
Pravo učešća

Zahtjev/projekat na javni poziv mogu podnijeti:

· Organi vlasti;
· Institucije;
· Vjerske i kulturne zajednice;
· Udruženja ,organizacije, asocijacije i dr., čije su programske aktivnosti usmjerene na proces povratka;
· Fizička lica.

3.2.)
Opći kriteriji
- Čitko popunjena, potpisana i ovjerena prijava na obrascu koji je dostupan u prostorijama Ministarstva za socijalnu politiku, zdravstvo, raseljena lica i izbjeglice BPK Goražde, ul. Višegradska 2a, Goražde;
- Ovjerena kopija akta o registraciji – ako prijavu podnosi pravno lice;
- Ovjerena kopija lične karte izdate u mjestu povratka ako prijavu podnosi fizičko lice.
3.3.)
Posebni kriteriji 

Dokazi iz posebnih kriterija nisu obavezni, ali će se dodatno vrednovati prilikom izbora korisnika, i to :
· Postojanje odobrenog tehničkog projekta, urbanističke i građevinske saglasnosti, specifikacija potrebnog materijala, predmjer radova za realizaciju projekta/zahtjeva izdatih od nadležnih organa (dostaviti ovjerene kopije),
· Ovjerena izjava aplikanta o broju povratničkih domaćinstava/povratnika koji će biti direktni i indirektni korisnici projekta,
· Preporuka lokalne zajednice/mjesne zajednice, institucije i sl.,
· Ostali izvori prihoda za sufinansiranje projekta od strane drugih donator (dostaviti adekvatan dokaz),
· Ovjerena izjava/potvrda o broju potencijalnih povratnika zainteresovanih za povratak,
· Ovjerena izjava o očekivanim rezultatima u slučaju realizacije projekta/zahtjeva i procjena mjerljivih efekata koji idu u prilog stvaranja preduslova za kvalitetniji i sadržajniji život povratnika u mjestu povratka.
4) Pružanje pomoći za dostizanje održivog povratka

4.1.) 

Podnošenje zahtjeva/projekata pravnih i fizičkih lica radi pružanja pomoći u dostizanju održivog povratka, i to:

· Podrška razvoju ne-poljoprivrednog porodičnog biznisa za povratnike koji imaju započet mali biznis u povratničkom području ili imaju potencijal za generisanje prihoda na tržištu;
· Podrška za razvoj poljoprivredne proizvodnje za tržište;

· Podrška razvoja turističkih kapaciteta u povratničkim područjima.

4.2.)
Pravo  učešća   

Zahtjev/projekat na Javni poziv mogu podnijeti:

· Fizička lica povratnici;

· Pravna lica (poslovni subjekti, udruženja, lokalne zajednice, mjesne zajednice, organizacije, asocijacije, zemljoradničke zadruge i sl.) čiji su programi aktivnosti usmjereni na podršku zapošljavanja povratnika.

4.3.)
Opći kriteriji za fizička lica

Zahtjev/projekat čiji je podnosilac fizičko lice treba obavezno da sadrži slijedeće dokumente:

· Čitko popunjena, potpisana i ovjerena prijava na obrascu koji je dostupan u prostorijama Ministarstva za socijalnu politiku, zdravstvo, raseljena lica i izbjeglice BPK Goražde, ul. Višegradska 2a, Goražde;
· Ovjerena kopija lične karte izdate u mjestu povratka;
· Uvjerenje ili potvrda o ostvarenom povratku sa naznakom godine povratka izdata od nadležnih opštinskih organa, ne starija od 6 mjeseci.
4.4.)
Posebni kriteriji za fizička lica 

 Dokazi iz posebnih kriterija nisu obavezni, ali će se dodatno vrednovati prilikom izbora korisnika, i to :
· kućna lista izdata u općini povratka, ne starija od 6 mjeseci, sa kopijama ličnih karti svih punoljetnih članova porodičnog domaćinstva, rodnim listovima ili dokazima o pohađanju nastave za djecu školskog uzrasta,
· dokaz o pripadnosti ranjivim kategorijama (šehidske porodice – porodice poginulog borca, RVI,  porodice nestalih, bivši logoraši, CŽR, nezaposleni demobilisani borci, samohrani roditelji, osobe sa invaliditetom, penzioneri, korisnici prava socijalne zaštite i sl.);

· biznis plan - projekat za djelatnost sa specifikacijom potrebnog materijala, predmjerom i predračunom radova za zahtjeve/projekte obnove i izgradnje objekata;
· dokaz o postojećoj imovini i resursima potrebnim za djelatnost, kao što su: zemljište, objekti, i druga materijalna sredstva (ovjerena kopija ZK izvadka ili posjedovnog lista);
· dokazi o ukupnim mjesečnim prihodima-primanjima podnosioca zahtjeva/projekta i članova porodičnog domaćinstva (platne liste, ček od penzije, invalidnine, socijalne pomoći i sl.);
· dokazi o radnom ili drugom status podnosioca zahtjeva/projekat i članova domaćinstva (potvrda o zaposlenosti/nezaposlenosti ne starija od 6 mjeseci);
· dokaz da je registrovana djelatnost ili poljoprivredno gazdinstvo, odnosno da je pokrenut postupak registracije djelatnosti.

4.5.)
Opći kriteriji za pravna lica
· čitko popunjena, potpisana i ovjerena prijava na obrascu koji je dostupan u prostorijama Ministarstva za socijalnu politiku, zdravstvo, raseljena lica i izbjeglice BPK Goražde, ul. Višegradska 2a, Goražde;
· ovjerena kopija akta o registraciji,
· potvrda/uvjerenje nadležnog  organa da su  programske aktivnosti pravnog subjekta usmjerene ka rješavanju povratničke problematike.

4.6.)
Posebni kriteriji za pravna lica


Dokazi iz posebnih kriterija nisu obavezni, ali će se dodatno vrednovati prilikom izbora korisnika, i to:
· biznis plan-projekat za djelatnost sa specifikacijom potrebnog materijala, predmjerom i predračunom radova za zahtjeve/projekte obnove i izgradnje objekata;
· broj povratničkih domaćinstava/povratnika koji će biti korisnici projekta (dostaviti ovjeren spisak). 

Prijave se podnose na propisanom obrascu Ministarstva za socijalnu politiku, zdravstvo, raseljena lica i izbjeglice za pomoć raseljenim licima i povratnicima, dok se prijedlozi projekata podnose u propisanoj Aplikacionoj formi za projekte u okviru budžetske linije: 614 200.

Zahtjev/projekat se podnosi Ministarstvu za socijalnu politiku, zdravstvo, raseljena lica i izbjeglice Bosansko-podrinjskog kantona Goražde na adresu: 
„Ministarstvo za socijalnu politiku, zdravstvo, raseljena lica i izbjeglice 
Bosansko-podrinjskog kantona Goražde, 
Ul. Višegradska 2a, 73 000 Goražde“.

Rok za podnošenje zahtjeva/projekata je do 31.08.2012.godine.

Zahtjev/projekat treba da sadrži:
1. Zahtjev (sa ličnim podacima podnosioca, JMB, kontakt telefon, kraćim opisom projektnog problema, opisom korisnika i očekivanih rezultata);

2. Dokumente o ispunjavanju općih  kriterija;

3. Dokumente  o ispunjavanju posebnih  kriterija .
4. Izbor korisnika vršiće Ministarstvo za socijalnu politiku, zdravstvo, raseljena lica i izbjeglice u okviru realizacije projekta za svaku navedenu oblast koji će tokom godine odobravati Vlada Bosansko-podrinjskog kantona Goražde. Prilikom razmatranja zahtjeva, Ministarstvo može od podnosioca zahtjeva tražiti dostavljanje dodatnih dokumenata/informacija na osnovu kojih će se donositi odluke o izboru korisnika. Odabir korisnika vršiće se periodično u skladu sa mogućnostima Ministarstva i kvaliteti predloženih projekata.

Ovim Javnim pozivom biće obuhvaćeni i svi zahtjevi/projekti koje je Ministarstvo zaprimilo u periodu od 01.01.2012.godine do dana objavljivanja predmetnog poziva, s tim što su aplikanti u obavezi da dostave dokumentaciju o ispunjavanju općih i dodatnih kriterija. 

Dodatne informacije mogu se dobiti u Ministarstvu za socijalnu politiku, zdravstvo, raseljena lica i izbjeglice Bosansko-podrinjskog kantona Goražde na telefon: 038/228-439 , kontakt osoba – Safet Starhonić.

Goražde, 26. 07. 2012. godine.                                  
                                                                                       Ministarstvo za socijalnu politiku,zdravstvo, 

raseljena lica i izbjeglice BPK Goražde

